Почитувани колеги, 
Согласно годишната програма за работа на Здружението, следува натпреварот по правопис (спелување)  “Concours d’orthographe/d’épellation 2017” , којшто оваа година ќе се организира по четврти пат. 
Натпреварот ќе се организира на општинско/училишно, регионалнo и државно ниво и тоа:

· на општинско/училишно ниво и на регионално ниво натпреварот ќе се организира за три категории на ученици кои го изучуваат францускиот јазик:
- ученици од седмо одделение од основнoто образование;
- ученици од втора година од  средно образование ;
-учениците од втора година од билингвалните македонско-француски паралелки во средното образование.
· На државно ниво натпреварот ќе се организира за две категории на ученици кои го изучуваат францускиот јазик:

- ученици од седмо одделение од основнoто образование;
- ученици од втора година од  средното образование.

Битно е да се напомене дека согласно новата акредитација (2017-2020) за организирање натпревари по француски јазик, ЗПФРМ е должно да организира само  по еден државен натпревар по француски јазик во одделение/година. Со тоа се укинува организирањето на два различни натпревари за учениците од втора година средно образование и учениците од билингвалните паралелки на државниот натпревар. Тоа значи дека сите ученици од втора година ќе се натпреваруваат заедно на државниот натревар по спелување, со што на крај на натпреварот ќе бидат утврдени само три места (прво, второ и трето) за втора година. Наспроти тоа, на регионално ниво се задржуваат правилата од претходните изданија на натпреварот по спелување, односно се организираат два различни натпревари за учениците од втора година од средното образование и ученици од втора година од билингвалните македонско-француски паралелки.
Училишно-општинските натпревари ќе се организираат по училиштата на 3 ноември 2017 година (петок).
Регионалните натпревари ќе се организираат на 17 или на 18 ноември 2017 год. (петок или сабота) во следниве региони: 
· Струмица (Ново Село, Босилево, Радовиш, Дојран, Валандово, Василево...); одговорно лице: Љопа Ричлиева: l.riclieva@yahoo.com
· Битола (Прилеп, Ресен, Македонски Брод, Крушево, Демир Хисар, Могила...); одговорно лице: Наумоска Жанета: zaneta21@t-home.mk  
· Тетово(Гостивар, Теарце, Желино, Брвеница...); одговорно лице: Ајхан Шабан ayhansaban@yahoo.com
· Охрид (Струга, Дебар, Кичево); одговорно лице Билјана Трајкоска : trajkoskabandri@yahoo.com
· Кочани (Штип, Злетово, Берово, Пехчево, Делчево...); одговорно лице: Валентина Симеонова: simeonovavalentina7@gmail.com
· Куманово (Липково, Крива Паланка, Кратово, Пробиштип, Злетово и Свети Николе); одговорно лице: Кети Димковска: keti_mk@hotmail.com 
· Кавадарци (Неготино, Росоман, Гевгелија, Богданци, Велес); одговорно лице: Елизабета Трпковска: beti12mk@hotmail.com
· два региони во Скопје (одговорно лице: Анета Митевска: anetamitevska@gmail.com  за основните училишта); одговорно лице: Јулијана Јозик julijana_jozic@yahoo.fr  за средните училишта)
Болдираните градови се места каде што се организира регионалниот натпревар. Наставникот по француски јазик ги пријавува учениците кај погоренаведените одговорни лица за натпреварите на регионално ниво. Одговорните лица, дополнително и во најкус можен рок, ќе го соопштат составот на комисиите за регионалните натпревари како и училиштата во кои ќе се одвиваат натпреварите. На членовите на комисиите им е дозволено да носат ученици од нивните класови, но не да им ги читаат зборовите. Тука ќе настапува друг член на комисијата.    
Државниот натпревар ќе се одржи на 2 декември 2017 година (сабота) во просториите на Филолошкиот факултет “Блаже Конески” во Скопје, со почеток во 10:00 часот. 
По 3 ученици од едно училиште (или по 4 ученици доколку има и подрачно/и училиште/а) кои покажале најдобри резултати на општинскo-училишниот натпревар имаат право да одат понатаму на регионалниот натпревар. Првите шест рангирани на регионалниот натпревар за секоја категорија ќе се пласираат на државниот натпревар. Бидејќи билингвалните паралелки ги има само во една гимназија по регион, тие имаат право на регионалните натпревари да испраќаат повеќе од 3, а најмногу до 6 учесници. Што се однесува до Скопје, поради неговата поделба на два региони и големиот број школска популација, на државниот натпревар од Скопје ќе се пласираат првите дванаесет најдобро рангирани учесници  од категоријата основни училишта и класични гимназиски паралелки и првите дванаесет од категоријата билингвални гимназиски паралелки. 
Зборовите коишто ќе се спелуваат ќе бидат извадени од  учебниците кои се користат во наставата по француски јазик: MAG 1 и првитe две лекции од Vite 2 за седмо одделение; Agenda за втора година средно образование.
Зборовите за натпреварот ќе бидат доставени преку електронска пошта до регионалните координатори или одговорни лица, еден ден пред регионалниот натпревар. Одговорноста за тајноста на зборовите и целиот процес на натпреварот на регионално ниво ја презема одговорното лице на регионално ниво. Одговорното лице треба да определи место каде што тој натпревар би можел да се спроведе (на пример, во училиштето кадешто е вработен). Исто така, одговорното лице ќе го замоли директорот на училиштето да му обезбеди доволен број на простории за да се одржи натпреварот за учениците од основно и средни училишта (една просторија за кандидатите од 7 одд, една просторија за кандидатите од втора година итн... или само една просторија ако се изведува натпреварот во текот на два дена или во различно време. Изборот го оставаме на одговорните лица). Истите треба да ја испечатат листата на зборови и треба да ја предадат на еден од членовите на комисијата на денот на натпреварот. 
По завршување на училишниот/општинскиот натпреварот, наставникот доставува извештај (односно го пополнува извештајот кој е доставен со документацијата) заедно со пријавите (les fiches d’inscriptions) до регионалниот координатор најдоцна до 12 ноември. По регионалниот натпревар, одговорното лице пополнува извештај и го доставува до секретарот на ЗПФРМ, Ана-Марија Шашкова anasasko@gmail.com, најдоцна до 26 ноември. 
Изведувањето на натпреварот. 
· Пред почетокот на самиот натпревар, на натпреварувачите задолжително треба да им се објаснат правилата и начинот на изведувањето на натпреварот; 
· Натпреварувачите имаат право на два круга загревање;

· Натпреварувачите извлекуваат броеви од еден сад/плик во кој има онолку ливчиња колку што има и кандидати со цел да се наредат еден позади друг според броевите што ги извлекле;
· Натпреварувачите извлекуваат броеви од друг сад/плик каде има 200 ливчиња колку што има и зборови, се чита зборот кој соодветствува на извлечениот број, натпреварувачот го спелува. 
· Комисијата има право два пати да го прочита зборот, да го стави во контекст или кратко да го објасни со други зборови на француски јазик,  а натпреварувачот има право прво да го напише зборот на бел лист хартија, а потоа да го спелува.  Потребно е да ги знаат сите акценти (é- [e] accent aigu; è- [e] accent grave ; û- [y] accent circonflexe  ; ç-  c cédille ;w- double v, rr– deux r ou double r, etc…). Ако нема грешка во спелувањето ученикот се префрлa на крајот на редицата и има право повторно да се натпреварува. Ако ученикот згреши во спелувањето, тој тогаш дефинитивно го напушта редот, односно нема право понатаму да се натпреварува. 
Oсновните принципи на натпреварите се следните:
· Доколку сакаат да се натпреваруваат ученици кои оствариле подолг престој во франкофонска земја, или го учат јазикот со тоа што растат во франкофонска средина и се образуваат во франкофонски институции, тогаш наставниците треба да ги пријават таквите ученици во посебна категорија –напредно ниво. Доколку има најмалку четворица кандидати, за нив ќе се формира посебна натпреварувачка категорија;
· Зборовите се извлечени од учебниците кои се користат во соодветната година врз основа на содржините од наставната програма но, заради постигнување поголема тежина за повисоките нивоа, зборовите може да бидат и со малку поголема тежина.
NB: За учество на натпреварот по правопис/спелување, наставниците треба да бидат членови на Здружението и да имаат платено 500 денари члeнарина за 2017 год. (Примач: ЗПФРМ – Скопје, седиште на ЗПФРМ: Филолошки факултет “Блаже Конески” бул. Гоце Делчев 9А, 1000 Скопје, Банка на примачот Комерцијална банка, Трансакциска сметка: 300000001532733);

